
GOUVÈNÈ CUOMO ANONSE ACHÈVMAN RENOVASYON $46 MILYON DOLA NAN LOJMAN A BON 

MACHE NAN STATEN ISLAND 

 

Gwo reyabilitasyon de koub a twati Terrace Gardens asire 198 inite rete a bon mache pou trant lòt 

ane 

 

Gouvènè Andrew M. Cuomo jodia te anonse achèvman revitalizasyon Terrace Garden $46 milyon dola, 

yon devlopman kominote pou moun ki gen revni fèb ki lokalize nan Staten Island. Akizisyon ak 

renovasyon Terrace Gardens gen ladan enèji efikas modèn ak renovasyon enfrastrikti, ak finansman 

istorik pral pèmèt konplèks 198 inite a rete a bon mache pou omwen twa lòt deseni. 

 

“Chak Nouyòkè merite yon kay desan e ki a bon mache pou l abite, e avèk renovasyon sa yo, plizyè 

douzèn rezidan ak fanmi nan Staten Island pral genyen sèlman sa,” Gouvènè Cuomo te deklare. 

“Pwogram $1 billion House New York nou an – ansanm avèk envestisman nan pwojè kominote tankou 

Terrace Garden – se yon pati nan angajman san fayit administrasyon sa pou kreye ak prezève lojman 

bon jan kalite lojman a bon mache nan New York.” 

 

Lokalize nan 195 ak 231 Steuben Street nan nò Staten Island, Terrace Gardens gen ladan de bilding 

adjasan plizyè fanmi avèk 198 inite ki pat renove depi ouvèti l nan ane 1970 yo. Devlopè a, Konpayi 

Arker te akonpli yon re-amenajman konplè ki ajoute eleman konsepsyon art dekò avèk renovasyon ki 

gen ladan kwizin, twalèt, tout zòn komen yo, twati, enstalasyon elektrik, ensilasyon, reparasyon brik 

pwentaj, miray enteryè ak pòt ak peyizaj. Anplis, espas stasyonman an te repave, twotwa te repare, yo 

te enstale yon nouvo sistèm sekrite ak yon nouvo izin ko-jenerasyon te bati pou redwi depans nan 

konsomasyon enèji ak plis amelyore aksesibilite. Terrace Gardens te sibi pann pèsistan ak kwonik 

pandan dènye ane yo, yo te ekipe asansè yo avèk nouvo kabin ak machin.  

 

Darryl C. Towns, Komisyonè ak PDG Homes and Community Renewal, te deklare, “Travay ansanm avèk 

patnè prive ak gouvènmantal yo, nou kapab akonpli yon bèl estetik ak chanjman fonksyonalite pou 

lokatè yo nan Terrace Gardens. Sou lidèchip Gouvènè a, nan sèlman yon lane, renovasyon sa yo te rache 

pòsyon teritwa enpòtan aksesib sa soti nan ane 1970 yo pou rive nan 2014. Fanmi Staten Island sa yo 

merite asansè kap fonksyone, merite limyè ak espas kominal ki byen klere, e yo merite pou vini nan yon 

bèl kay ki ansekirite e a bon mache .” 

Pri total pwojè devlopman se $45.9 milyon dola, sa ki te finanse pa $27 milyon nan obligasyon ki 

egzonere nan taks atravè Homes and Community Renewal e li te achte pa Citibank nan tout premye 

plasman prive a bon mache nan New York; $1.3 milyon dola nan yon alokasyon anyèl Homes and 

Community Renewal kredi taks ki te sendike pa Wells Fargo; $396,000 pou de sistèm konbine chofaj ak 

enèji Otorite Devolman Rechèch Enèji Eta New York te bay ak $198,000 pou mezi enèji efikas atravè 

pwogram Pèfòmans Plizyè Fanmi Otorite Devolman Rechèch Enèji Eta New York; ak yon pwojè 20-ane ki 

baze sou kontra seksyon 8 HAP nan Depatman Lojman ak Devlopman Iben Etazini. Depatman 

Prezèvasyon Lojman ak Devlopman Vil New York pral bay yon egzansyon taks ki pral pwolonje 

aksesibilite Terrace Gardens pou yon lòt 30 ane adisyonèl. 

 

Teresa Bainton, Direktè Rejyonal Lojman ak Devlopman Iben New York pou Lojman Plizyè fanmi, te 

deklare, “HUD alafwa kontan ak onore dèske li patisipe nan koupe riban mèveye sa ki selebre 

prezèvasyon preske 200 inite lojman a bon mache. Restorasyon Terrace Gardens reyèlman reprezante 

nwayo prensipal menm misyon HUD, sa ki pou bay sitwayen nou yo lojman a bon mache, desan ak 

ansekirite e pou kreye kominote ki pi fò ak pi dinamik. Se pa yon sekrè ke anpil rezidan Vil New York gen 

yon chaj lwaye, angaje preske 50 pousan revni yo pou lwaye. Se poutèt sa prezèvasyon Terrace Gardens 

enpòtan anpil ak poukisa jodia konte. Kidonk nou salye patnè nou yo HPD, Homes and Community 

Renewal, Konpayi Arker, Wells Fargo, Citibank avèk anpil ofisyèl eli ki la jodia pou devouman ak 

angajman a lojman a bon mache, ak pou wòl enpòtan yo te jwe nan renesans Terrace Gardens.” 

 

Senatè Diane Savino te deklare, “Chak inite a bon mache presye - li vle di ke yon fanmi pral gen yon 

twati sou tèt li, yon pòt ke yo kapab fèmen epi santi yo ansekirite ak yon kominote ke yo se yon pati 

enpòtan ladan. Prezèvasyon Lojman a bon mache nan Staten Island esansyèl pou kenbe kominote nou 

yo entak, e Staten Island ap grandi, e se poutèt sa mwen kontan anpil dèske Gouvènè Cuomo te fè 

pwojè sa vini yon pati enpòtan nan pwogram lojman l.” 

 

Manm Asanble Matthew Titone te deklare, “Jodia se yon selebrasyon pou moun ak kominote yo nan 

Staten Island. Prezèvasyon Terrace Gardens montre mekanis patenarya sektè prive ak piblik kap travay 

la ak fason yo kapab renove kominote yo. Mwen felisite Konpayi Arker, HCR, HPD, HUD ak espesyalamn 

Gouvènè Cuomo paske li te angaje yon pwojè enpòtan konsa pou Staten Island ak Eta New York.” 

 

Manm Konsèy Debi Rose te deklare, “Li enpòtan anpil pou pataje bon moman kominote nou an ansanm 

avèk patnè nou yo. Terrace Gardens montre kijan pwojè kominotè ki enpòtan kapab vini ansanm paske 

nou reyèlman ladan ansanm pou amelyore lojman pou rezidan nou yo, fanmi, kominote ak katye. Plis 

pase 200 rezidan Staten Island kounye gen yon kay ki pi ansekirite yon kay ki bèl, akeyan, e pi enpòtan 

ankò, a bon mache. Mwen ofri remèsiman m bay Gouvènè Cuomo ansanm avèk Komisyonè Towns 

paske yo te ede l rann li posib ansanm avèk Allan Arker ak Konpayi Arker pou klèvwayans yo ak 

angajman pou envesti nan sa ki te lontan yon pwopriyete delabre.” 

 

Julie Walpert, Asistan Komisyonè Sipèvizyon Lojman Vil New York Depatman Prezèvasyon Lojman ak 

Devlopman, te deklare , “Rezèv lojman a bon mache nou an se yon resous enpòtan pou plizyè dizèn 

milye Nouyòkè kap travay san relach toupatou nan vil la. Li enpòtan ke nou jwenn fason pou prezève 



Haitian Creole 

aksesibilite devlopman sa yo kidonk yo ka kontinye reponn a bezwen rezidan yo pou ane kap vini yo. 

Nan non HPD mwen ta renmen rekonèt efò HUD, HCR, Konpayi Arker, Wells Fargo, Citibank, ansanm 

avèk tout patnè nou yo nan afè prezèvasyon sa. Se atravè patenarya sa yo ke nou kapab pwolonje 

aksesibilite epi kenbe fanmi yo nan kay yo ki gen pri abòdab.” 

 

John B. Rhodes, Prezidan ak PDG Otorite Rechèch Devlopman Enèji Eta New York, te deklare, “Terrace 

Gardens montre kijan patenarya piblik prive kapab ede nan reponn a objektif Gouvènè Cuomo pou 

redwi depans enèji nan tout bilding imobilye eta. Amelyorasyon enèji efikas nan bilding plizyè fanmi bay 

opòtinite ekselan pou rann lojman pi konfòtab ak abòdab.” 

 

Daniel Moritz, Direktè Konpayi Arker, te deklare, “Konpayi Arker kontan dèske li kontinye angajman nou 

pou prezèvasyon lojman abòdab ak pou kominote yo nan Staten Island. Pwojè a egzije yon patenarya 

piblik prive nan chak nivo, avèk resous dedye ki soti nan gouvènman Federal, Eta, ak Vil la. Nou ta 

renmen remèsye HCR, HUD, HPD, Wells Fargo, Citibank ansanm avèk ofisyèl ki eli nou yo pou sipò yo.” 

 

New York State Homes and Community Renewal gen ladan tout gwo ajans modènizasyon lojman ak 

kominote, Affordable Housing Corporation, Division of Housing and Community Renewal, Housing 

Finance Agency, State of New York Mortgage Agency, Housing Trust Fund Corporation, ak anpil lòt. 

 

HCR nan dezyèm ane pwogram House New York $1 bilyon dola, sa ki kreye plizyè milye nouvo inite 

pandan senkan, e se pi gwo envestisman nan lojman a bon mache nan omwen 15 ane. House New York 

pral egalman prezève plizyè milye inite Mitchell-Lama, agrandi aksesibilite pou 40 ane. Inisyativ House 

New York bati sou siksè efò san presedan pou pwoteje plis pase de milyon lokatè nan lwaye règlemante, 

avèk pi gran ranfòsman nan lwa lokasyon eta nan 30 ane, ak kreyasyon Inite Pwoteksyon Lokatè ki 

verifye de fason pwo-aktif ak envestige zak mechanste mèt kay.  

 

Enfòmasyon sou Konpayi Arker 

 

Konpayi Arker te bati pwojè nan Vil New York pou plis pase 30 ane. Lokalize nan Floral Park nan Long 

Island, kontra konpayi devlopman, posede epi jere lojman senp pou fanmi ak lojman plizyè fanmi, ak 

pwojè biwo ak lavant andetay. Li se youn nan devlopè prensipal nan lojman a bon mache nan New York 

nan bilding li yo ki gen plis pase 5700 inite, pou lokasyon ak lavant. Konpayi Arker egalman devlope 

pwojè komèsyal a plizyè itilizasyon, nan to mache a. Direktè Konpayi an se Sol, Allan ak Alex Arker ak 

Daniel Moritz. 

